
ABSTRAK
Pilihan raya merupakan salah satu elemen penting bagi sebuah negara yang mengamalkan sistem demokrasi. Negara yang mengamalkan demokrasi ialah negara yang menyerahkan urusan membentuk kerajaan kepada rakyat melalui pilihan raya. Melalui pilihan raya, rakyat diberi hak dan peluang untuk memilih kerajaan pilihan mereka sendiri. Di Malaysia, negara ini mengamalkan sistem pilihan raya First Past The Post manakala Indonesia mengamalkan sistem pilihan raya Proportional List, namun rakyat masih menjadi penentu kepada tampuk pemerintahan di kedua-dua negara tersebut. Kajian ini menggunakan data primer iaitu keputusan pilihan raya (pemilihan umum/PEMILU di Indonesia) di samping data sekunder daripada buku-buku akademik, artikel jurnal, kertas seminar dan persidangan dan juga sumber atas talian. Kertas kerja ini akan membandingkan pengaruh teori kelakuan pengundian antara Pilihan Raya Umum (PRU) Malaysia 2013 dengan pemilihan umum legislatif dan Presiden Indonesia 2014. Bagi keputusan Pilihan Raya Umum Malaysia pada 5 Mei 2013, Barisan Nasional (BN) telah menang dengan memperoleh 133 kerusi parlimen daripada keseluruhan 222 kerusi yang dipertandingkan. Walau bagaimanapun, jumlah tersebut menurun tujuh kerusi berbanding PRU-12. Bagi keputusan pemilihan umum legislatif Indonesia pada 9 April 2014 pula, Partai Demokrasi Indonesia Perjuangan (PDI-P) pimpinan Megawati Soekarnoputri berjaya mendapati jumlah kerusi Dewan Perwakilan Rakyat (DPR) terbanyak iaitu 109 kerusi daripada 560 kerusi manakala baki kerusi lain dimenangi parti-parti lain. Pemilihan Presiden (PilPres) Indonesia pada 9 Julai 2014 pula menyaksikan koalisi ‘Indonesia Hebat’ yang menguasai 208 kerusi DPR iaitu gandingan calon Presiden dan Wakil Presiden iaitu Joko Widodo dan Jusuf Kalla menang dengan 53.15 peratus undi popular dengan menewaskan gandingan Prabowo Subianto dan Hatta Rajasa (koalisi Merah Putih yang menguasai 352 kerusi DPR). Justeru, pengundi dalam pilihan raya di Malaysia memilih parti untuk meneraju kawasan masing-masing manakala pengundi di Indonesia memilih calon (faktor sosiologi) sebagai faktor pemilihan dalam pilihan raya legislatif dan pilihan raya presiden. Ini menunjukkan identifikasi parti (di Malaysia) dan faktor sosiologi/calon (di Indonesia) adalah penting dalam menentukan kemenangan calon yang bertanding dalam pilihan raya di kedua-dua negara Asia Tenggara tersebut.

Kata Kunci: Pilihan raya, pemilihan umum, teori kelakuan pengundian, Barisan Nasional, Partai Demokrasi Indonesia Perjuangan, identifikasi parti

THE EFFECT OF BEHAVIOR VOTING THEORY IN POLITIC OF ELECTIONS: A COMPARATIVE STUDY BETWEEN MALAYSIA AND INDONESIA

ABSTRACT

The elections are an important element for a country that practices democracy. Democratic country is the country that submitted the affair to form a government to the people through elections. Through elections, people were given the right and opportunity to choose a government of their own choice. In Malaysia, the country adopted the electoral system of First Past The Post while Indonesia adopts a Proportional List electoral system, but people will still be decisive to the reins of government in both countries. This study used primary data of the election results (‘pemilihan umum’ in Indonesia) as well as secondary data from academic books, journal articles, conference and seminar papers as well as online resources. This paper will compare the theory of voting behavior between general elections of the Malaysia 2013 and Indonesia 2014 legislative and Precident elections. For the general election results on 5 May 2013, Barisan Nasional (BN) won by gaining 133 seats out of the total 222 seats. However, that number dropped to seven seats compared to GE-12. For results of 9 April 2014 parliamentary legislative elections in Indonesia, the Partai Demokrasi Indonesia Perjuangan (PDI-P) led by Megawati Soekarnoputri successfully get 109 seats from 560 seats in the Dewan Perwakilan Rakyat (DPR), the biggest number of seat compare to other parties. Presidential elections (presidential) Indonesia on July 9, 2014 also saw the coalition 'Indonesia Hebat' which controls 208 seats in the House of coupling candidates for President and Vice President of Joko Widodo and Jusuf Kalla won with 53.15 percent of the popular vote, beating coupling Prabowo and Hatta Rajasa (Merah Putih coalition 352 seats in the House of Representatives). Thus, voters in the election in Malaysia choosing the party to lead their respective areas, while voters in Indonesia choosing candidates (of sociology) as a factor in the selection of legislative elections and the presidential election. This shows the identification of the party (in Malaysia) and sociological factors/candidate (in Indonesia) is important in determining the winning candidates in the elections in the two Southeast Asian countries.
Key words: election, elections, voting behavior theory, Barisan Nasional, Partai Demokrasi Indonesia Perjuangan, party identification
PENGENALAN
Pilihan raya atau pemilihan umum (PEMILU) di Indonesia merupakan satu proses di mana mereka yang diperintah akan menentukan melalui cara-cara pemilihan tertentu, wakil-wakil yang kepadanya akan diserahkan mandat untuk membuat keputusan, dasar dan undang-undang masyarakat atau dalam perkataan yang lebih mudah, pilihan raya ialah suatu proses di mana ahli masyarakat memilih dan mengesahkan wakil-wakil untuk membuat dasar dan keputusan politik terhadap kawasan yang tertentu yang akan menguntungkan kesemua pihak dari segala sudut. Proses pengundian atau pilihan raya ini merupakan suatu aspek penting dalam sistem pemerintahan demokrasi di seluruh dunia. Bagi keputusan Pilihan Raya Umum Malaysia ke-13 pada 5 Mei 2013, Barisan Nasional (BN) telah menang dengan memperoleh 133 kerusi parlimen daripada keseluruhan 222 kerusi yang dipertandingkan. Walau bagaimanapun, jumlah tersebut menurun tujuh kerusi berbanding PRU-12. Bagi keputusan pemilihan umum legislatif Indonesia pada 9 April 2014 pula, Partai Demokrasi Indonesia Perjuangan (PDI-P) pimpinan Megawati Soekarnoputri berjaya mendapati jumlah kerusi Dewan Perwakilan Rakyat (DPR) terbanyak iaitu 109 kerusi daripada 560 kerusi manakala baki kerusi lain dimenangi parti-parti lain. Pemilihan Presiden (PILPRES) Indonesia pada 9 Julai 2014 pula menyaksikan koalisi ‘Indonesia Hebat’ yang menguasai 208 kerusi DPR iaitu gandingan calon Presiden dan Wakil Presiden iaitu Joko Widodo dan Jusuf Kalla menang dengan 53.15 peratus undi popular dengan menewaskan gandingan Prabowo Subianto dan Hatta Rajasa (koalisi Merah Putih yang menguasai 352 kerusi DPR). Justeru dalam kertas kerja ini akan dijelaskan pengaruh teori kelakuan pengundian dalam politik pilihan raya melalui kajian perbandingan antara Malaysia dengan Indonesia.

DATA/METOD KAJIAN

Data primer diperoleh melalui analisis data keputusan pilihan raya umum 2013 Malaysia dan PEMILU Legislatif Indonesia 2014 serta PILPRES Indonesia 2014 di samping pengumpulan data sekunder (kajian lepas) daripada penyelidikan di perpustakaan (buku, laporan/terbitan berkala dan jurnal), bahan-bahan bercetak, akhbar dan maklumat atas talian iaitu laman web dan blog. 
KAWASAN KAJIAN

Malaysia

Menurut Kamus Bahasa Melayu Nusantara (2003: 1701), Malaysia ialah sebuah negara raja berperlembagaan persekutuan di Asia Tenggara yang terdiri daripada tiga belas negeri dan tiga wilayah persekutuan, yang menduduki bumi berkeluasan 329,847 kilometer persegi (Lihat Rajah 1, Peta Negeri-Negeri di Malaysia). Malaysia terbahagi kepada dua kawasan yang mengapit Laut China Selatan, iaitu Semenanjung Malaysia dan Borneo Malaysia (juga Malaysia Barat dan Timur). Ibu negara Malaysia ialah Kuala Lumpur, manakala Putrajaya merupakan pusat Kerajaan Persekutuan. Ketua negara Malaysia ialah Yang di-Pertuan Agong, iaitu raja elektif yang terpilih dari kalangan sembilan raja-raja negeri Melayu. Ketua kerajaan pula ialah Perdana Menteri. Sistem kerajaan Malaysia banyak berdasarkan sistem parlimen Westminster, dan sistem perundangannya juga berasaskan undang-undang am Inggeris.

Rajah 1: Peta Negeri-Negeri di Malaysia

Sumber: http://alim.sekolah4u.com/senarai-destinasi-pelancongan-menarik-di-malaysia/

Indonesia
Republik Indonesia, diringkaskan kepada RI atau Indonesia, adalah negara di Asia Tenggara yang dilintasi garis khatulistiwa dan berada di antara benua Asia dan Australia serta antara Lautan Pasifik dan Lautan Hindi. Indonesia adalah negara kepulauan terbesar di dunia yang terdiri dari 13,466 pulau, nama alternatif yang biasa dipakai adalah Nusantara. Dengan populasi lebih dari 237 juta orang pada tahun 2010, Indonesia adalah negara berpenduduk terbesar keempat di dunia dan negara yang berpenduduk Islam terbesar di dunia, dengan lebih dari 207 juta orang, meskipun secara rasmi bukanlah negara Islam. Bentuk pemerintahan Indonesia adalah republik, dengan Dewan Perwakilan Rakyat, Dewan Perwakilan Daerah dan Presiden yang dipilih langsung.
Indonesia ketika ini secara de facto terdiri dari 34 provinsi (Lihat Rajah 2: Peta Provinsi-Provinsi di Indonesia), lima di antaranya memiliki status yang berbeza (Aceh, Daerah Istimewa Yogyakarta, Papua Barat, Papua, dan DKI Jakarta). Provinsi dibahagikan kepada 403 kabupaten dan 98 kota.

Rajah 2: Peta Provinsi-Provinsi di Indonesia

Sumber: https://sujarman81.wordpress.com/2011/08/01/nama-nama-provinsi-dan-ibukotanya-di-indonesia/
PILIHAN RAYA UMUM (PRU) LEGISLATIF DI MALAYSIA KE-13, 2013

Pada Pilihan Raya Umum (PRU) ke-13, 2013 yang lalu, prestasi Barisan Nasional (BN) telah menurun berbanding PRU 2008. Dalam keputusan PRU-13 yang lalu, BN telah memperoleh 133 kerusi parlimen daripada keseluruhan 222 kerusi yang dipertandingkan. Walau bagaimanapun, jumlah tersebut menurun tujuh kerusi berbanding PRU-12. Berdasarkan Jadual 1, kerusi parlimen yang dipertandingkan melibatkan 13 buah negeri dan tiga Wilayah Persekutuan iaitu Kuala Lumpur, Putrajaya dan Labuan. Berikut ialah Jadual 1 keputusan parlimen pada PRU 2008 dan PRU 2013.
Jadual 1: Keputusan Parlimen PRU 2008 dan PRU 2013.
	Negeri
	Jumlah Kerusi
	BN
	PAS
	PKR
	DAP

	
	PRU 2008
	PRU 2013
	PRU 2008
	PRU 2013
	PRU 2008
	PRU 2013
	PRU 2008
	PRU 2013
	PRU 2008
	PRU 2013

	Perlis
	3
	3
	3
	3
	0
	 0
	0
	 0
	0
	 0

	Kedah
	15
	15
	4
	10
	6
	1
	5
	4
	0
	 0

	Kelantan
	14
	14
	2
	5
	9
	9
	3
	 0
	0
	 0

	Terengganu
	8
	8
	7
	4
	1
	4
	0
	 0
	0
	 0

	Pulau Pinang
	13
	13
	2
	3
	0
	0 
	4
	3
	7
	7

	Perak
	24
	24
	13
	12
	2
	2
	3
	3
	6
	7

	Pahang
	14
	14
	12
	10
	0
	1
	2
	2
	0
	1

	Selangor
	22
	22
	5
	5
	4
	4
	9
	9
	4
	4

	W.P. Kuala Lumpur
	11
	11
	1
	2
	1
	 0
	4
	4
	5
	5

	W.P. Putrajaya
	1
	1
	1
	1
	0
	 0
	0
	0 
	0
	 0

	Negeri Sembilan
	8
	8
	5
	5
	0
	 0
	1
	1
	2
	2

	Melaka
	6
	6
	5
	4
	0
	 0
	0
	1
	1
	1

	Johor
	26
	26
	25
	21
	0
	 0
	0
	1
	1
	4

	W.P. Labuan
	1
	1
	1
	1
	0
	 0
	0
	 0
	0
	 0

	Sabah
	25
	25
	24
	22
	0
	0 
	0
	1
	1
	2

	Sarawak
	31
	31
	30
	25
	0
	 0
	0
	1
	1
	5

	Jumlah 
	222 
	222
	140
	133
	23
	21
	31
	30
	28
	38


Sumber: Diubah suai daripada laporan SPR (2009) & SPR (2013).


Jadual 1 juga menunjukkan PR berjaya menambahkan kerusi di Dewan Rakyat walaupun gagal mengambil alih kerajaan. Selain itu, keputusan PRU-13 menunjukkan prestasi BN menurun lebih ketara berbanding PRU-12 terutamanya parti Malaysian Chinese Association (MCA) dan Gerakan Rakyat Malaysia (GERAKAN). Daripada 37 kerusi parlimen yang ditandingi oleh MCA hanya lima sahaja yang dimenanginya, begitu juga Gerakan hanya menang satu kerusi parlimen sahaja. Kesemua kerusi MCA yang kalah telah dimenangi oleh Democratic Action Party (DAP) dengan jumlah undi yang meningkat. Analisis menunjukkan bahawa terdapat tiga negeri dan dua Wilayah Persekutuan yang tidak berubah kedudukan kerusi pada PRU-13 iaitu di negeri Perlis, Selangor, Negeri Sembilan, Wilayah Persekutuan Putrajaya dan Wilayah Persekutuan Labuan (Lihat Rajah 3: Peta Lokasi Penguasaan Parti Politik bagi Kerusi Parlimen dalam PRU 2013 di Malaysia).

Rajah 3: Peta Kedudukan Penguasaan Parti Politik bagi Kerusi Parlimen dalam PRU 2013 di Malaysia

(Sumber: https://ms.wikipedia.org/wiki/Ahli_Dewan_Rakyat,_Parlimen_Malaysia_ke-13)
PEMILIHAN UMUM LEGISLATIF (PILEG) INDONESIA 2014

Pemilihan Umum Anggota Dewan Perwakilan Rakyat, Dewan Perwakilan Daerah, dan Dewan Perwakilan Rakyat Daerah 2014 (PEMILU Legislatif 2014) diadakan pada 9 April 2014 untuk memilih 560 anggota Dewan Perwakilan Rakyat (DPR), 132 anggota Dewan Perwakilan Daerah (DPD), serta anggota Dewan Perwakilan Rakyat Daerah (DPRD Provinsi maupun DPRD Kabupaten/Kota) seluruh Indonesia bagi penggal 2014-2019. 
Keputusan rasmi PEMILU Legislatif 2014 Indonesia menunjukkan PDI-P secara rasmi diisytihar pemenang. Parti Demokrasi Indonesia Perjuangan (PDI-P) pimpinan bekas presiden Indonesia, Megawati Sukarnoputeri secara rasmi disahkan sebagai pemenang dalam Pemilihan Umum (PEMILU) Legislatif/Parlimen yang diadakan bulan April. Pada pengumuman yang dibuat Suruhanjaya Pemilihan Umum (KPU) tengah malam 10 Mei, PDI-P meraih 19 peratus atau 23.68 juta undi daripada keseluruhan 124.97 juta pemilih berdaftar. Parti Golongan Karya (GOLKAR) yang dipimpin Aburizal Bakrie kekal pada kedudukan kedua apabila meraih 14.8 peratus atau 18.43 juta undi. Parti yang diterajui Prabowo Subianto iaitu Gerakan Indonesia Raya atau Gerindra pula pada tempat ketiga dengan memperoleh 11.8 peratus atau 14.76 juta undian. Parti Demokrat yang dipimpin Presiden Indonesia, Susilo Bambang Yudhoyono pula berada pada kedudukan keempat setelah meraih 10.2 peratus atau 12.72 juta undi (Lihat Rajah 4 . Rajah 4: Peta Kedudukan Penguasaan Parti Politik bagi Legislatif dalam PEMILU 2014 di Indonesia mengikut Provinsi).
[image: image4.jpg]



Rajah 4: Peta Kedudukan Penguasaan Parti Politik bagi Legislatif dalam PEMILU 2014 di Indonesia mengikut Provinsi
Sumber: https://id.wikipedia.org/wiki/Pemilihan_umum_legislatif_Indonesia_2014
Sementara itu, PEMILU Presiden diadakan pada 9 Julai 2014. Berdasarkan keputusan rasmi tersebut, tiada satu pun parti politik yang meraih undi minimum untuk membolehkan mereka menamakan calon presiden masing-masing. Justeru, parti-parti politik berkenaan perlu membentuk pakatan untuk bertanding dalam PEMILU Presiden tersebut. Mengikut sistem demokrasi Indonesia, sebuah parti politik perlu meraih sekurang-kurangnya 25 peratus daripada keseluruhan undi atau minimum 20 peratus daripada 560 kerusi DPR sebelum boleh menamakan calon presiden dan naib presiden. Hasil penghitungan suara rasmi adalah seperti berikut.  
Jadual 2: Keputusan rasmi PEMILU Legislatif Indonesia 2014
	No.
	Partai
	Jumlah suara
	Persentase suara
	Jumlah kursi
	Persentase kursi
	Status PT*

	1
	Partai NasDem
	8,402,812
	6.72
	35
	6.3
	Lolos

	2
	Partai Kebangkitan Bangsa
	11,198,957
	9.04
	47
	8.4
	Lolos

	3
	Partai Keadilan Sejahtera
	8,480,104
	6.79
	40
	7.1
	Lolos

	4
	Partai Demokrasi Indonesia Perjuangan
	23,681,471
	18.95
	109
	19.5
	Lolos

	5
	Partai Golongan Karya
	18,432,312
	14.75
	91
	16.3
	Lolos

	6
	Partai Gerakan Indonesia Raya
	14,760,371
	11.81
	73
	13.0
	Lolos

	7
	Partai Demokrat
	12,728,913
	10.19
	61
	10.9
	Lolos

	8
	Partai Amanat Nasional
	9,481,621
	7.59
	49
	8.8
	Lolos

	9
	Partai Persatuan Pembangunan
	8,157,488
	6.53
	39
	7.0
	Lolos

	10
	Partai Hati Nurani Rakyat
	6,579,498
	5.26
	16
	2.9
	Lolos

	14
	Partai Bulan Bintang
	1,825,750
	1.46
	0
	0
	Tidak Lolos

	15
	Partai Keadilan dan Persatuan Indonesia
	1,143,094
	0.91
	0
	0
	Tidak Lolos

	Jumlah
	124,972,491
	100%
	560
	100%
	


(*) Oleh kerana adanya penerapan parliamentary threshold (PT), parti politik yang memperoleh suara dengan peratusan kurang dari 3.50% tidak berhak memperoleh kerusi di DPR.

PEMILIHAN UMUM PRESIDEN (PILPRES) INDONESIA 2014

Pemilihan Umum Presiden dan Wakil Presiden Republik Indonesia Tahun 2014 (disingkat Pilpres 2014) dilaksanakan pada 9 Julai 2014 untuk memilih Presiden dan Wakil Presiden Indonesia untuk tempoh 2014-2019. Pemilihan umum ini diikuti oleh dua pasang calon Presiden dan Wakil Presiden iaitu Prabowo Subianto, mantan Panglima Kostrad yang berpasangan dengan Hatta Rajasa, mantan Menteri Koordinator Bidang Perekonomian 2009-2014, serta Joko Widodo, Gubernur DKI Jakarta yang berpasangan dengan Jusuf Kalla, mantan Wakil Presiden Republik Indonesia 2004-2009. Pada 31 Mei 2014, Komisi Pemilihan Umum (KPU) menetapkan 2 pasang calon Presiden dan Wakil Presiden, serta melakukan pengundian nombor urut pada 1 Jun 2014. PILPRES ini dimenangi oleh pasangan Jokowi dan Jusuf Kalla yang memperolehi 59.52 peratus undi popular. Berikut adalah kandidat rasmi beserta nombor urutnya yang telah ditetapkan KPU.

Jadual 3: Senarai calon Presiden dan Wakil Presiden dalam PEMILU Presiden Indonesia 2014

	No.
urut
	Calon Presiden
	Calon Wakil Presiden
	Parti Politik
	Kursi DPR
	Kerusi DPR %
	Suara legislatif %

	1
	



Prabowo Subianto
	· 



Hatta Rajasa
	Partai Gerakan Indonesia Raya


 (Gerindra)
Partai Golongan Karya


  (GOLKAR)
Partai Amanat Nasional


 (PAN)
Partai Keadilan Sejahtera


 (PKS)
Partai Persatuan Pembangunan


 (PPP)
Partai Bulan Bintang


 (PBB)
Partai Demokrat


 
	Koalisi Merah Putih:
Gerindra/
GOLKAR/PPP/
PKS/PAN/
Demokrat

352 / 560
	63.54%
	59.52%

	2
	· 



Joko Widodo
	



Muhammad Jusuf Kalla
	Partai Demokrasi Indonesia Perjuangan


 (PDIP)
Partai Kebangkitan Bangsa


  (PKB)
Partai NasDem


 
Partai Hati Nurani Rakyat


 (Hanura)
Partai Keadilan dan Persatuan Indonesia


 (PKPI) 
	Koalisi Indonesia Hebat:
PDI–P/
Hanura/
NasDem/PKB

208 / 560
	36.46%
	40.38%


PENGARUH PENDEKATAN TINGKAHLAKU PENGUNDIAN TERHADAP PILIHAN RAYA DI MALAYSIA DAN INDONESIA
Terdapat tiga pendekatan yang digunakan dalam mengkaji tingkah laku mengundi iaitu pendekatan sosiologikal, pendekatan identifikasi parti dan pendekatan pilihan rasional. Pendekatan sosiologikal menekankan bahawa status sosioekonomi (pendidikan, pendapatan dan kelas), agama, etnik dan tempat tinggal (bandar atau luar bandar) mempunyai kaitan yang rapat dengan pilihan pengundi (Ghazali, 2006). Penyelidik dari Universiti Columbia, Amerika Syarikat adalah di antara yang awal yang menggunakan pendekatan sosiologikal ini bagi menjelaskan tentang pengundian. Dalam kajian yang dibuat semasa pilihan raya presiden tabun 1940, mereka mendapati pola pengundian mempunyai kaitan yang rapat dengan aspek-aspek yang dinyatakan di atas. Misalnya dari segi agama, golongan Protestan lebih cenderung untuk memilih Parti Republikan kalau dibandingkan dengan mereka yang menganut fahaman Katolik (Lazarsfield et al. 1968: 21-22). Selain agama, kelas juga didapati memainkan peranan signifikan dalam pengundian. Kelas bawahan dan kelas menengah lebih cenderung untuk menyokong Parti Demokrat, sementara kelas atasan pula 1ebih cenderung untuk menyokong Parti Republikan (Lipset 1960: 305). 


Pendekatan identifikasi parti pula diperkenalkan pada tahun 1950-an oleh A. Campbell dan rakan-rakannya iaitu ahli psikologi sosial daripada University of Michigan di Amerika Syarikat. Identifikasi parti merujuk kepada ikatan dan kesetiaan kepada sesuatu parti dan atas dasar inilah maka sesuatu parti itu dipilih dalam pilihan raya. Kesetiaan itu pula dibentuk melalui proses sosialisasi politik iaitu proses yang menurunkan dan menanamkan nilai dan norma daripada satu generasi kepada generasi yang lain (Ghazali, 2006). Nilai dan norma itu diperturunkan oleh agen sosialisasi seperti ibu bapa, saudara mara, jiran, rakan, sekolah dan organisasi politik. Oleh kerana adanya penurunan nilai itu, maka terdapat kecenderungan parti yang disokong oleh anak adalah sama dengan parti ibu bapa mereka. Selain itu terdapat kecenderungan di antara tempoh seseorang menyokong parti tertentu dengan darjah kesetiaan. Lebih lama seseorang telah mengidentifikasikan dengan sesuatu parti maka kesetiaannya kepada parti berkenaan juga semakin kuat (Campbell et al. 1960: 163). Dalam pilihan raya tertentu di Malaysia, kesetiaan orang Melayu kepada parti lebih ketara kalau dibandingkan dengan orang bukan Melayu (Ghazali 1999: 32-38).


Pendekatan ketiga ialah pendekatan pilihan rasional yang dipopularkan oleh Downs (1957) yang mengandaikan pengundi bertindak secara rasional semasa membuat keputusan untuk keluar mengundi dan semasa membuat pilihan ketika mengundi. Sekiranya pengundi merasakan dia tidak mendapat apa-apa faedah dengan memilih mana-mana calon atau parti yang bertanding, maka pengundi berkenaan tidak akan keluar mengundi (Downs 1957: 261). Ini kerana berdasarkan pertimbangan ekonomi, kos yang ditanggungnya dengan keluar mengundi (seperti masa dan meninggalkan aktiviti lain) melebihi daripada pulangan atau faedah yang akan diperoleh. Pendekatan ini juga mengandaikan bahawa calon atau parti yang bertanding akan mengemukakan dasar atau program yang akan dapat menarik sokongan pengundi. Pengundi pula akan bertindak secara rasional dengan memilih calon atau parti yang sesuai dengan kehendaknya dan dijangka akan memberi faedah kepadanya (Ghazali, 2006).

Model identifikasi parti adalah masih dominan berbanding model pengundian lain di Malaysia. Pengundi lebih memilih parti berbanding faktor calon dan dan faktor isu. Faktor calon yang seetnik juga bukan merupakan faktor utama pemilihan dalam pengundian. Pengundi secara umumnya telah mengidentifikasi dengan parti-parti tertentu. Namun begitu didapati juga jumlah pengundi yang tidak mengikat dengan mana-mana parti dan cenderung kepada model pilihan rasional dan model retrospektif juga semakin membesar dan menjadi faktor penentu di kawasan-kawasan pilihan raya tertentu. Secara umum, politik etnik dalam tingkah laku pengundian boleh membawa erti seseorang pengundi itu memilih parti atau calon berasaskan etnik yang sama. 


Bagi pilihan raya di Indonesia pula, terdapat 2 pilihan raya pada tahun 2014 iaitu pilihan raya legislatif dan pilihan raya presiden. Pada pilihan raya legislatif, pengundi di Indonesia memilih berdasarkan parti (teori identifikasi parti), manakala pada pilihan presiden pula pengundi Indonesia memilih calon (teori sosiologi). Namun secara keseluruhannya, pengundi di Indonesia memilih calon (faktor sosiologi) sebagai faktor pemilihan dalam pilihan raya legislatif dan pilihan raya presiden. Dalam pilihan raya legislatif, meskipun pengundi masih memilih calon utk kerusi DPR dan DPRD namun secara terbanyaknya calon daripada Partai Demokratik Indonesia Perjuangan (PDIP) memperoleh jumlah kerusi paling banyak. Ini kerana pengaruh karismatik almarhum bekas Presiden Indonesia iaitu Soekarno yang juga bapa kepada Ketua Umum PDIP iaitu Megawati Soekarnoputri masih menebal dan dikagumi sebahagian besar pengundi di Indonesia. Soekarno terkenal dengan ucapan pidato politiknya yang mencatat sejarah paling lama di dunia dan penuh bersemangat dan panjang akal. Bagi pilihan raya presiden pula, kehebatan pendekatan bekas walikota Solo dan juga bekas Gabernur Jakarta iaitu Joko Widodo (Jokowi) yang mesra rakyat, kerap turun padang dalam mencari dan memahami permasalahan rakyat dan juga tidak mementingkan protokol menjadikan beliau lebih popular untuk dipilih sebagai Presiden Republik Indonesia pada PILPRES 2014 yang lalu.  

KESIMPULAN

Sebagai kesimpulannya, teori/model identifikasi parti adalah masih dominan berbanding model pengundian lain di Malaysia. Pengundi lebih memilih parti berbanding faktor calon dan dan faktor isu, manakala di Indonesia, pengundi memilih calon (faktor sosiologi) sebagai faktor pemilihan dalam pilihan raya legislatif dan pilihan raya presiden. Bagi keputusan Pilihan Raya Umum Malaysia pada 5 Mei 2013, Barisan Nasional (BN) telah menang dengan memperoleh 133 kerusi parlimen daripada keseluruhan 222 kerusi yang dipertandingkan. Walau bagaimanapun, jumlah tersebut menurun tujuh kerusi berbanding PRU-12. Bagi keputusan pemilihan umum legislatif Indonesia pada 9 April 2014 pula, Partai Demokrasi Indonesia Perjuangan (PDI-P) pimpinan Megawati Soekarnoputri berjaya mendapati jumlah kerusi Dewan Perwakilan Rakyat (DPR) terbanyak iaitu 109 kerusi daripada 560 kerusi manakala baki kerusi lain dimenangi parti-parti lain. Pemilihan Presiden (PilPres) Indonesia pada 9 Julai 2014 pula menyaksikan koalisi ‘Indonesia Hebat’ yang menguasai 208 kerusi DPR iaitu gandingan calon Presiden dan Wakil Presiden iaitu Joko Widodo dan Jusuf Kalla menang dengan 53.15 peratus undi popular dengan menewaskan gandingan Prabowo Subianto dan Hatta Rajasa (koalisi Merah Putih yang menguasai 352 kerusi DPR). Ini menunjukkan identifikasi parti (di Malaysia) dan faktor sosiologi/calon (di Indonesia) adalah penting dalam menentukan kemenangan calon yang bertanding dalam pilihan raya di kedua-dua negara Asia Tenggara tersebut.

